Félag landeigenda í Vaðnesi

b.t. stjórnar
Reykjavík 17. nóvember, 2008.

Varðar:

Orkubú Vaðness.

Fyrir liggur bréf Orkubús Vaðness ehf.  ódagsett þar sem tilkynnt er einhliða að hækka þurfi viðmið hemlunar í 5,5 L.mín. og muni heitavatnsgjaldið hækka í samræmi við það.  Þá í sama bréfi er tilkynnt að vegna aukins rekstrarkostnaðar verði gjaldskráin hækkuð um 14% og verði gjaldið innheimt tvisar á ári og allt umfram 5,5 L.mín. verði gjaldtekið með kr. 1.200,- + vsk pr/L.mín á mánuði.  Þá var ákveðið að hemlagjald yrði kr. 1.000,- + vsk.  á ári og breytingar á magnhemli kr. 10.000,- + vsk.  Gjaldskrá á köldu vatni yrði kr. 7.358 + vsk, tvisar á ári.
Þegar gjaldskrá á vatnsnotkun er skoðuð milli ára kemur í ljós að raunhækkun er 79%.  Í framhaldi hafa aðilar á frístundasvæðinu óskað eftir áliti lögmanns um réttarstöðu sína vegna fyirhugaðrar hækkunar og í því sambandi hefur m.a. verið lagðar fram spurningar sbr. neðangreint;
1. Getur viðskiptavinur ákveðið sjálfur það magn sem hann kaupir og /eða getur seljandi ákveðið það einhliða  sjálfur.
2. Er eðlilegt að allir greiði jafnt óháð stærð húss eða notkun.

3. Er hægt að fá keypt m.v. fyrra magn.

4. Þarf samþykki yfirvalda fyrir hækkun.

Almennt  má segja um samninga á milli aðila að þeir undirstriki réttarstöðu manna og verður ekki einhliða hægt að ákveða annað en efni þeirra segja.  Samningar geta samkvæmt eðli máls verið annað hvort skriflegir eða munnlegir.
Almennt um þá verðbreytingar sem boðaðar eru m.v. magnaukningu og annað verður að teljast mjög óeðlilegt að slíkt gerist með einhliða hætti.  Eðlilegt er að aðilar semji um slíka breytingu fyrirfram,  sérstaklega í ljósi þess að hér virðist vera um jafnaðarverð að ræða burt séð frá raunverulegri noktun einstakra viðskiptavina.
Verður því að svara spurningu nr. 1 hér að ofan með þeim hætti að viðskiptavinurinn á að hafa sjálfur lokaákvörðun um það hvort hann taki magnaukningunni, sérstaklega líka í ljósi þess að í boði virðist vera hemlagjald eða kr. 1200,+ vsk pr. L/mín.  Þannig kanna þarf af hálfu rekstraraðila hverjir það eru sem eru tilbúnir að fara inn í jafnaðargjaldið og hverjir það eru sem vilja greiða samkvæmt magnnotkun.

Spurning 2 hér að ofan svarar sér sjálf.

Varðandi spurningu 3. þá tel ég að með bréfinu sem fylgdi reikning og greiðsluseðli sé verið að bjóða viðskiptavinum að greiða jafnaðargjald eða m.v. magnnotkun og mæli.

Varðandi spurning 4. þá er regluverkið þannig að það nær ekki til einkaveitna.  Hins vegar með hálfopinbera aðila þá er það háð samþykki gjaldskrár að Iðnaðarráðuneytið samþykki hana eftirfarandi.
Almennt má síðan segja um þessa boðuðu hækkun að hún samræmist ekki meginreglunni sem fram kemur í 36. gr. samningalaga nr. 7/1936 þar sem segir;  „Samningi má víkja til hliðar í heild eða að hluta, eða breyta, ef það yrði talið ósanngjarnt eða andstætt góðri viðskiptavenju að bera hann fyrir sig.“
Þessa mikla hækkun milli ára hefur ekki verið nægjanlega rökstudd né heldur hefur verið staðið að henni með réttum hætti sbr. ofangreint og telur því undirritaður að verðskráin og innheimta sé ekki í samræmi við lög og reglur.
Virðingarfyllst.

Sveinn Guðmundsson, hrl.

